
Von unserem an den Tatort entsandten Bildreporter

Fuuaßball isch dar viilsittigschti Schport.
Ma bruucht darzua dBai, dar Khopf und
dAarma. dBai zumTschutta, dar Khopf zum
Khöpflar mahha und dAarma zum Drii-
schloo.
Tschuttar vum Grasshopper-Khlubb sind
übar Pfingschta noch ööschtrich gfaara. Nai,

nitt öppa zum dar Pfingschtgaischt zsuacha,
nai, zum bej ama Schtadioneröffnigsturniar
mitzmahha. Well am Samstig-Oobat nitt
tschuttat wordan isch, sind zwai vu da Grass-
hoppers nitt gon ummahüpfa, abar gon um-
masuufa. Dia baida hend dar Khopf nümma
pruucht zum Khöpflar mahha, darfüür zum
Alkhahool drii zläära. Mit dan Aarma isch
nas denn glunga, grooßi Schtai dur dSchiiba
vum Reschtorant duura zschmättara, und
mit Bai und Aarma hends am Schluß no dar
Wirt asoo varschlaaga, daß är mit innara
Verletziga zum Tokhtar hätt müassa. Polizej
hätt dia baida faina Tschuttar päckhlat.
Vum Bezirkhsgricht Hall sind dia Purschta
jetz varurtailt worda. Laidar nu zu zwölf-
hundart und zu achthundart Schilling. Wenn
ii Richtar gsii wääri, so hetti dia Baida inna

vargittarts Gool iinakhapslat. Für zwai
Wuhha mindeschtans.
Mi nimmt jetz aswas khoga wundar. Bruucht
dVarbandslaitig vu da Grasshoppers iarna
Khopf au nu zum Khöpflara, oder khön-
nands darmit au no tenkha. Zum Beischpiil
das: Miar sind sozsääga dar eerschti Fuaß-
ballkhlubb vu dar Schwizz. Also müassand
miar topplat uff üüsars Benee uufpassa und
drumm khöörand zwai söttigi Schnudari
nümma in üüsari Raihan iina, für dia isch
in dar ganze Schwizz uustschuttat!

Vorsicht - bittere Pille!
Es gibt ein sicheres Mittel gegen die
Managerkrankheit:

Eine Staatsstelle! Boris

